
Organizovana  berza  rada  u
sklopu 13. međunarodnog sajma
privrede  u  Tešnju  2017.
godine
U  organizaciji  Udruženja  privrednika  Biznis  centar  Jelah,
Tešanj, u periodu od 18. do 21. maja održan je 13. Sajam
privrede Tešanj 2017 koji je okupio više od 200 izlagača iz
Bosne i Hercegovine i zemalja regije.

Prigodnim  govorom,  mnogobrojnim  gostima  su  se  obratili  i
predsjednik  Udruženja  privrednika  Biznis  centar  Jelah,
Tešanj  Edin  Jabandžić,  predsjednik  Privredne  komore  FBIiH
Marko Šantić, Premijer ZDK Miralem Galijašević, Ambasadorica
Njemačke u BiH Christiane Hohmann, Premijer Vlade FBiH Fadil
Novalić,  Predsjednik  Federacije  BiH  Marinko  Čavara,
dugogodišnja zastupnica u Europskom parlamentu Doris Pack i
Predsjedavajući Vijeća ministara BiH Denis Zvizdić.

Udruženje privrednika “Biznis centar” Jelah – Tešanj je u
saradnji sa Službom za zapošljavanje Zeničko-dobojskog kantona
u okviru ovogodišnjeg sajma  organizovalo i berzu rada, na
kojoj su privrednici sa područja općine Tešanj i šire iskazali
potrebe za radnom snagom, a nezaposlene osobe imale priliku da
se prijave za određena radna mjesta.

Služba  za  zapošljavanje  Zeničko-dobojskog  kantona  je  u  tu
svrhu omogućila dolazak nezaposlenih osoba kako sa područja
općine  Tešanj  kao  domaćina,  tako  i  sa  područja  susjednih
općina, i to: Doboj-jug, Usora, Žepče, Maglaj i Zavidovići.

Pored toga, štand Službe za zapošljavanje ZDK ugostio je mnoge
privrednike, zvanice, od kojih posebno izdvajamo direktoricu
Federalnog zavoda za zapošljavanje, gospođu  Helenu Lončar.

